
Sec. I.

. DISPOSICIONS XERAIS

XEFATURA DO ESTADO

10904 Lei 15/2013, do 17 de outubro, pola que se establece o financiamento con
cargo aos orzamentos xerais do Estado de determinados custos do sistema
eléctrico, ocasionados polos incentivos economicos para o fomento a
producién de enerxia eléctrica a partir de fontes de enerxias renovables, e se
concede un crédito extraordinario por importe de 2.200.000.000 de euros no
orzamento do Ministerio de Industria, Enerxia e Turismo.

JUAN CARLOS |

REI DE ESPANA

Saiban todos os que a viren e A entenderen que as Cortes Xerais aprobaron e eu
sanciono a seguinte lei:

PREAMBULO

A Lei 17/2012, do 27 de decembro, de orzamentos xerais do Estado para 2013,
consigna no orzamento do Ministerio de Industria, Enerxia e Turismo un importe de
2.921.467,86 miles de euros na aplicacion 20.18.425A.748, «A Comisién Nacional de
Enerxia para financiar custos do sistema eléctrico previstos no artigo 16 da Lei 54/1997,
do 27 de novembro, do sector eléctrico».

Por outra parte, a disposicion adicional quinta da referida Lei de orzamentos xerais
para 2013 establece que nas leis de orzamentos xerais de cada ano se destinara a
financiar os custos do sistema eléctrico previstos no artigo 16 da Lei 54/1997, do 27 de
novembro, do sector eléctrico, referidos ao fomento de enerxias renovables, un importe
equivalente & suma da estimacion de recadacion anual correspondente ao Estado derivada
dos tributos incluidos na Lei 15/2012, do 27 de decembro, de medidas fiscais para a
sustentabilidade enerxética, e o 90 por cento do ingreso estimado pola poxa dos dereitos
de emisién de gases de efecto invernadoiro, cun maximo de 450 milléns de euros.

A estimacién da recadacién anual en 2013 correspondente ao Estado derivada dos
tributos referidos ascende a 2.921.467,86 miles de euros, que € a mencionada contia
consignada nos orzamentos do Ministerio de Industria, Enerxia e Turismo.

Ora ben, tendo avanzado no proceso de estimacion da evolucién dos custos do
sistema eléctrico e dos ingresos que os financian, apréciase un grao maior do previsto na
insuficiencia dos ingresos.

En efecto, producironse, por unha parte, un crecemento do custo do réxime especial
debido a un incremento das horas de funcionamento superior ao previsto e a un
incremento dos valores retributivos por unha indexacion a cotizacion do Brent, e, por
outra, unha minoracion dos ingresos por peaxes motivada por un descenso da demanda
moi acusada, como puxo de manifesto a Comision Nacional de Enerxia. Asi, no seu
Informe 35/2012, do 20 de decembro, sobre a proposta de orde pola que se establecen
as peaxes de acceso a partir do 1 de xaneiro de 2013 e as tarifas e primas das instalacions
do réxime especial, destaca a aparicién de novas desviaciéns nas estimacions de custos
e ingresos tanto para o feche de 2012 como para 2013.

Nestas condicions, os ingresos derivados das peaxes eléctricas e das partidas
actualmente consignadas na Lei de orzamentos xerais do Estado para 2013 resultan
insuficientes.

Dado que a soluciéon mediante un novo incremento das peaxes de acceso penalizaria
as economias domésticas e os custos das empresas, efecto agravado pola actual
conxuntura econdmica, o Goberno optou pola alternativa dunha medida temporal
consistente na cobertura de parte dos custos do sistema destinados ao fomento das

enerxias renovables mediante transferencias especificas dos orzamentos xerais do
Estado financiados mediante un crédito extraordinario.

De acordo co disposto no artigo 55 da Lei 47/2003, do 26 de novembro, xeral
orzamentaria, cando deba realizarse con cargo ao orzamento do Estado algun gasto que
non se poida demorar até o exercicio seguinte e non exista crédito adecuado, debera
procederse a tramitacién dun crédito extraordinario.

Por esta via afréntase a solucién dun problema conxuntural evitando un novo esforzo
aos consumidores, que afectaria a sua capacidade de consumo e investimento, ben que
durante o ano 2013 se abordaran novas medidas regulatorias para axustar os custos do
sistema eléctrico, mellorar a sua eficiencia econémica e avanzar na liberalizacion do
sector, todo isto co obxectivo principal de minorar o impacto da factura eléctrica sobre os
consumidores e contribuir & mellora da competitividade das empresas e ao
desenvolvemento da actividade econdmica.

A dotacion desta partida abdrdase nesta lei con caracter de urxencia, por canto resulta
imprescindible para o cumprimento do escenario orzamentario que supdén a orde do
ministro de Industria, Enerxia e Turismo pola que se aproban as peaxes de acceso as
redes para este exercicio. Sen este importe non se poderia alcanzar a suficiencia de
ingresos do sistema, necesaria para garantir a sua sustentabilidade econémica.

Artigo 1. Financiamento polo Estado de determinados custos do sistema eléctrico.

1. O Estado financiara no ano 2013, e polo importe maximo de 2.200.000.000 de
euros, parte dos custos do sistema eléctrico ocasionados polos incentivos econémicos
para o fomento da producién eléctrica a partir de fontes de enerxia renovables, previstos
na Lei 54/1997, do 27 de novembro, do sector eléctrico.

2. Mediante acordo da Comision Delegada do Goberno para Asuntos Econdémicos
determinaranse os prazos e contias en que se materializara o financiamento referido no
numero anterior.

Artigo 2. Concesion de crédito extraordinario.

1. Para efectos do disposto no artigo 1.1, concédese un crédito extraordinario no
vixente orzamento da seccion 20 «Ministerio de Industria, Enerxia e Turismo», servizo 18
«Secretaria de Estado de Enerxia», orograma 425A «Normativa e desenvolvemento
enerxético», capitulo 7 «Transferencias de capital», concepto 749 «A Comisién Nacional
de Enerxia (CNE) para financiar custos do sistema eléctrico ocasionados polos incentivos
economicos para o fomento da producién de enerxia eléctrica a partir de fontes de enerxia
renovables previstos na Lei 54/1997, do 27 de novembro, do sector eléctrico», polo
importe de 2.200.000.000 euros.

2. O crédito extraordinario que se concede no numero anterior financiarase con
débeda publica.

Disposicion derradeira Unica. Entrada en vigor.

Esta lei entrara en vigor o dia seguinte ao da sua publicacidon no «Boletin Oficial del
Estado».

Por tanto, mando a todos os espafiois, particulares e autoridades, que cumpran e
fagan cumprir esta lei.

Madrid, 17 de outubro de 2013.
JUAN CARLOS R.

O presidente do Goberno,
MARIANO RAJOY BREY

